
Kirish. Mazkur tadqiqotning maqsadi erkin iqtisodiy zonalar 

boshqarish samaradorligini oshirish boʻyicha ilmiy-uslubiy tavsiyalar 

ishlab chiqishdan iboratdir. Olib borilgan tadqiqot natijasida erkin 
iqtisodiy zonalar faoliyati boʻyicha yaratilgan shart-sharoitlarni 

oʻrganish asosida erkin iqtisodiy zonalar faolligini oshirishni boshqarish 

uslubiy jihatdan oʻrganilgan, hududlarda faoliyat yuritayotgan erkin 
iqtisodiy zonalarning boshqaruv tizimi samaradorligini oshirishga taʼsir 

koʻrsatuvchi tashkiliy-iqtisodiy mexanizmlarini tadqiq etish tizimi taklif 

etilgan hamda raqamli iqtisodiyot sharoitida erkin iqtisodiy zonalar 
boshqaruv tizimini muvofiqlashtirish asosida ularning jozibadorligini 

oshirishga doir ilmiy takliflar va tavsiyalar ishlab chiqilgan.  

Xulosa qismida esa hududlarning rivojlanishida erkin iqtisodiy 
zonalar faoliyatini boshqarishni oʻrganish asosida EIZ samaradorligini 

baholashning hozirgi holatini tahlil qilish, erkin iqtisodiy zonalar 

faoliyatini boshqarish mexanizmlari va ularni takomillashtirish 
yoʻnalishlarini ishlab chiqish hamda Oʻzbekiston iqtisodiyotida erkin 

iqtisodiy zonalar faoliyatini boshqarish samaradorligini 

takomillashtirishni hisobga olgan holda muallif tomonidan amaliy 
takliflar ilgari surilgan. Mazkur tadqiqot ishi doirasida hududlarda erkin 

iqtisodiy zonalar samradorligini oʻrganish asosida hududlar iqtisodiy 

oʻsish koʻrsatkichlariga boʻlgan taʼsirini ilmiy-amaliy jihatdan tadqiq 
etilgan va tegishli takliflar ishlab chiqilgan. 

Mavzuga doir adabiyotlar tahlili. Mamlakatimizga 
investitsiyalarni jalb qilish borasida Oʻzbekiston Respublikasi 

Prezidentining 28-yanvar 2022-yildagi 2022–2026-yillarga 

moʻljallangan Yangi Oʻzbekistonning taraqqiyot strategiyasi 

toʻgʻrisidagi farmonida yillarga moʻljallangan Yangi Oʻzbekistonning 

taraqqiyot strategiyasi toʻgʻrisidagi farmonida 26-maqsad sifatida: 

Mamlakatda investitsiya muhitini yanada yaxshilash va uning 
jozibadorligini oshirish, kelgusi besh yilda 120 milliard АQSh dollari, 

jumladan 70 milliard dollar xorijiy investitsiyalarni jalb etish choralarini 

koʻrish, investitsiyalardan samarali foydalanish hamda eksport 
hajmlarini oshirish boʻyicha, «pastdan-yuqoriga» tamoyili asosida, 

yangi tizimni yoʻlga qoʻyish vazifalari belgilab berilgan1.  

Shu oʻrinda Oʻzbekiston Respublikasiga investitsiyalar jalb qilish, 
ishlab chiqarishni rivojlantirish va aholi turmush tarzini rivojlantirishda 

ayniqsa erkin iqtisodiy zonalar tashkil etishga alohida eʼtibor qaratiladi. 

Iqtisodiyotni modernizatsiyalash sharoitida Oʻzbekiston iqtisodiyotiga 
yoʻnaltirilgan investitsiyalar koʻlami, tahlili, hududlarda investitsiyalar 

samaradorligini oshirish uchun tegishli shart-sharoitlar yaratish, erkin 

 
1 O‘zbekiston Respublikasi Prezidentining “2022-2026-yillarga mo‘ljallangan Yangi 

O‘zbekistonning taraqqiyot strategiyasi to‘g‘risidagi Farmoni.https: // lex.uz/docs/5841063  
2O’sha yerda. 

iqtisodiy zonalar faoliyatini rivojlantirishni hisobga olgan holda 

eʼtiborni kuchaytirish talab etiladi, bu esa tadqiqot ishining dolzarbligini 

koʻrsatadi. Mazkur tadqiqot ishi doirasida yuqorida qayd etilgan 
muammolarni atroflicha oʻrganish nazarda tutilgan. Bu esa oʻz 

navbatida, hududlarda investitsiyalar samradorligini oʻrganish asosida 

hududlar iqtisodiy oʻsish koʻrsatkichlariga boʻlgan taʼsirini ilmiy-amaliy 
jihatdan tadqiq etish va tegishli takliflar ishlab chiqishni taqozo etadi. 

Iqtisodiyotni modernizatsiyalash sharoitida Oʻzbekiston iqtisodiyotiga 

yoʻnaltirilgan investitsiyalar koʻlami, tahlili, hududlarda investitsiyalar 
samaradorligini oshirish uchun tegishli shart-sharoitlar yaratish, erkin 

iqtisodiy zonalar faoliyatini rivojlantirishni boshqarish alohida 

ahamiyatga ega. 
Bu borada Yangi Oʻzbekistonning taraqqiyot strategiyasi 

toʻgʻrisidagi farmonida “Mamlakatimizdagi islohotlarni izchil davom 

ettirishda Oliy Majlis palatalari va siyosiy partiyalar rolini yanada 
oshirish maqsadida “Oliy Majlis palatalarida hududlar bilan toʻgʻridan-

toʻgʻri, shu jumladan masofaviy ishlash amaliyotini keng joriy qilish, 

hududlarni rivojlantirish va investitsiya dasturlari muhokamasida 
tegishli hududdan saylangan deputat va senatorlarning ishtirokini 

kuchaytirish”2 vazifasi belgilab berildi. 

Oʻzbekiston Respublikasining hududlariga investitsiyalar jalb 
qilishning yoʻli – hududlarda ishlab chiqarishni rivojlantirish va aholi 

turmush darajasini oshirish uchun erkin iqtisodiy zonalar tashkil 
etishdan iborat. Shu oʻrinda xorijiy investitsiyalarni jalb qilishni 

kengaytirish, ishlab chiqarish va mahalliy mahsulotlar eksporti hajmi va 

diversifikatsiyasini oshirish boʻyicha mazkur maxsus iqtisodiy 

zonalarning turlari faoliyatining hududlardagi ijtimoiy-iqtisodiy 

mexanizmlarini tadqiq etish maqsadga muvofiq.  

Mamlakatimiz iqtisodchi olimlarining fikricha ilgʻor xorijiy 
davlatlar tajribasi shuni koʻrsatadiki, mintaqalarda investitsion 

jozibadorlikni oshirish yoʻnalishlaridan biri – bu erkin iqtisodiy va 

maxsus industrial zonalarni yaratish bilan bogʻliq3. Sh.I.Mustafaqulov 
fikriga koʻra «Erkin iqtisodiy hudud – bu mamlakatning ham imijidir. 

Erkin iqtisodiy hududlar, hatto yomon faoliyat yuritgan taqdirda ham 

mamlakatning liberallashuviga xizmat qiladi. Erkin iqtisodiy hudud 
qaysi mamlakatda, uning qaysi hududida yaratilmasin, u ijtimoiy 

loyihadir. Hududni yaratish nafaqat hudud uchun qoʻshimcha daromad 

3 Zaynutdinov Sh.N. va boshqalar. Mintaqalarning investisiyaviy jozibadorligini oshirish 

yoʻllari. T.: Iqtisodiyot va ta'lim, 2017.№4 -86 b. 

keltiradi, balki butun mamlakat uchun turli shaklda foydali qaytim 

beradi»4.  

Akademik Q.X.Abdurahmonov 5  “Investitsiya borasida qaror 

qabul qilinganda, investor kelajakda koʻproq daromad olish ilinjida 

bugun harakat qiladi. Tabiiyki, investisiyadan olinadigan daromadda 
oʻziga yarasha xatar darajasi ham bor (chunki hech kim kelajak davrni 

aniq aytib bera olmaydi), ammo ular kelajakda olinadigan daromad 

ekanligini hisobga olsak, ular iqtisodiy jihatdan qulay davrga toʻgʻri 
kelishi ham mumkin”ligini ta'kidlagan. 

A.Sobirovning  e'tirof etishicha, «Investitsiyalar – bu daromad 

olish yoki ijtimoiy samaraga erishish maqsadida tadbirkorlik va 
faoliyatning boshqa turlari obyektlariga investorlar tomonidan 

qoʻyiladigan mulk va intellektual qadriyatlarning barcha turlarini 

ifodalovchi mablagʻlarning kiritilishidir»6.  
Milliy iqtisodiyotni erkinlashtirish va modernizatsiyalash 

sharoitida mamlakatimizda xorijiy va mahalliy investitsiyalarni jalb 

qilish uchun yetarlicha tashkiliy sharoitlar yaratish eng muhim vazifalar 
qatoriga kiradi. Bu muhim vazifalarni bajarishda hududlarda erkin 

iqtisodiy zonalarni tashkil qilish va rivojlantirish muhimdir.  

Dunyoning rivojlangan mamlakatlari tajribasida erkin iqtisodiy 
zona mavjud ilgʻor tajriba va investitsiyalarni jalb qilish asosida 

mamlakatda takrorlaydigan iqtisodiy element vazifasini bajaradiki, bu 

tushuncha har xil nomlarga va tavsiflarga ega boʻlib, ularning tub 
iqtisodiy mohiyati asosan hududlarning qulay savdo-sotiq, bojxona, pul-

kredit va moliyaviy imtiyozlar belgilangan iqtisodiy va jugʻrofiy 

mavqega ega boʻlgan mintaqa rivojlanishiga qaratilgan obyekt sifatida 
erkin iqtisodiy zona (EIZ) tushunchasini bildiradi. 

Rossiyalik iqtisodchi S.M.Vdovinning e’tirof etishicha 7 , 

«Mahalliy va xorijiy sarmoyadorlar uchun mintaqaning investitsion 
jozibadorligi mintaqani malakali ishchi va mutaxassislar bilan 

ta'minlashga bogʻliq. Shu munosabat bilan kadrlar tayyorlash va qayta 

tayyorlash tizimini rivojlantirishga alohida e'tibor qaratish lozim». 
Hududiy xususiyatlarga xos investisiyalar jozibadorlikni oshirishda 

ilmiy tadqiqot ishlarining texnik ta'minoti darajasini yuksaltiradi, ilmiy-

pedagog kadrlar tayyorlash va malakasini oshirishning yangi 
imkoniyatlarini yaratadi.  

Erkin iqtisodiy zonalar boshqarish samaradorligini oshirishning 

nazariy va amaliy muammolarini oʻrgangan xorijiy olimlardan T.Farole8 
xorijiy davlatlar, korxona va firmalar uchun maxsus tashkil etilgan 

hududlar boʻlib, “EIHlar mamlakat va tadbirkorlik Subyektlari hududida 

joylashgan demografik hamda geografik joylar” deb hisoblaydi. 
Mahalliy olimlardan А.Vahobov esa Oʻzbekiston iqtisodiyotiga 

yoʻnaltirilgan investitsiyalar koʻlami, hududlarda investitsiyalar 

samaradorligini oshirish uchun tegishli shart-sharoitlar yaratish, erkin 
iqtisodiy zonalar faoliyatini rivojlantirishni tadqiq qilib, taʼkidlashicha 

“Erkin iqtisodiy zonalar-shunday geografik hududki, ushbu hududda 

davlatning iqtisodiy jarayonlarga aralashuvi kamaytiriladi va bu milliy 
iqtisodiy makonning bir qismi boʻlib, mamlakatning boshqa hududlarida 

qoʻllanilmaydigan maʼlum imtiyozlar tizimi joriy etiladi”9.  

Iqtisodchi olima M.Raimjonova10 esa hududlarning rivojlanishida 
erkin iqtisodiy zonalar faoliyatini boshqarishni oʻrganish asosida EIZ 

samaradorligini baholashning hozirgi holatini tahlil qilish asosida 
koʻrsatib berishicha “Mamlakat hududida maxsus iqtisodiy rejim va 

maʼmuriy boshqaruvga ega boʻlgan, davlat aralashuvi kamaytirilgan va 

ayni vaqtda uning nazoratidan butkul ozod etilmagan, balki xoʻjalik 

yurituvchi subyektlar faoliyat yuritishi uchun mamlakatning boshqa 

hududlarida amal qilmaydigan imtiyoz va ragʻbatlantirishlar beriladigan 

hudud-erkin iqtisodiy hudud”. 
Odatda erkin iqtisodiy zonalarni tashkil etish va rivojlantirishning 

eng muhim belgilari – maxsus ajratilgan hudud ekanligi, transport 

logistikasi tarmogʻining rivojlanganligi, zamonaviy ijtimoiy 
infratuzilma rivoji, ijtimoiy shart-sharoit, tijorat xizmatlari 

infratuzilmasi: bank, konsalting, yuridik xizmatlarning mavjudligi va 

 
4Mustafaqulov Sh.I. (2017) Investision muhit jozibadorligi: nazariya, metodologiya va amaliyot. 

Monografiya. Toshkent. 2017 “Iqtisod-Moliya”. – 186 b 
5Abdurahmonov Q.X. Mehnat iqtisodiyoti : Nazariya va amaliyot. Darslik / T.: Oʻzbekiston 

Respublikasi Fanlar akademiyasi “FAN” nashriyoti davlat korxonasi, 2019. –212 b. 
6Sobirov A. Oʻzbekiston Respublikasi iqtisodiyotiga investitsiyalar jalb etishni davlat tomonidan 

tartibga solish mexanizmlarini takomillashtirish.I.f.n.ilmiy darajasini olish uchun yozilgan 

dissertatsiya. T.: TDIU. 2009. 12 b. 
7 Вдовин С.М. Инвестисионная привлекателност как фактор устойчивого развития 

региона. Экономический анализ: теория и практика. Москва. 41 (392). 2014.-24 с. 

rivojlanishi hamda huquqiy va maʼmuriy tizimning rivojlanganligi bilan 

farqlanadi. 

“EIZlarning institutsional infratuzilmasi, funksional vazifalari, 

faoliyat samaradorligini boshqarish koʻp jihatdan ularning koʻp darajali 

tuzilmasiga bogʻliq. Shuning uchun, tadqiqot maqsadlariga muvofiq biz 
EIZlarning quyidagi besh darajasini ajratib koʻrsatishni taklif qilamiz: 

1) individ, EIZ hududida band boʻlgan inson kapitali birligi sifatida; 2) 

EIZning rezident firmasi, iqtisodiy munosabatlarning asosiy subyekti 
(ishtirokchi), asosiy xoʻjalik yurituvchi birlik sifatida; 3) EIZlar, uning 

rivojlanish trayektoriyasi va dinamikasi, tadqiqotning asosiy obyekti 

sifatida; 4) Davlat (mintaqa), EIZlarni yaratish loyihasini ishlab chiqish 
va amalga oshirishda asosiy tashabbuskor, manfaatdor va 

harakatlantiruvchi kuch sifatida; 5) Jahon iqtisodiyoti, umuman, EIZ 

fenomenining barcha shakllarida namoyon boʻladigan makon sifatida” 

11. 

Tadqiqot metodologiyasi. Tadqiqot jarayonida hududlarni 

barqaror rivojlanishida investitsiyalardan samarali foydalanish va erkin 
iqtisodiy zonalarni samarali boshqarishning tashkiliy-iqtisodiy 

mexanizmlari boʻyicha mantiqiy va taqqoslash tahlili, tadqiqotni 

oʻrganishga tizimli yondashuv, tahlil va sintez, guruhlash, kompleks 
baholash, sotsiologik tadqiqot usullaridan foydalanildi. Olib borilgan 

tadqiqot davomida hududlar sohalari va real sektori korxonalarini 

rivojlantirishda investitsiyalardan samarali foydalanishni boshqarishni 
takomillashtirishga oid ilmiy-amaliy takliflar ishlab chiqildi.  

Tahlil va natijalar. Mamlakatimizda ishlab chiqarishni 

modernizatsiya qilish, texnik va texnologik jihatdan yangilash, yuqori 
texnologiyali qayta ishlash tarmoqlarini qoʻllab-quvvatlash, iqtisodiyot 

tarmoqlari uchun samarali raqobatbardosh muhitni shakllantirish, ichki 

va tashqi bozorlarda milliy tovarlarning raqobatbardoshligiga erishish, 
eksport tarkibi hamda geografiyasini diversifikatsiya qilish, shuningdek, 

hududlarning eksport salohiyatini kengaytirish orqali milliy iqtisodiyot 

barqarorligini taʼminlashga qaratilgan islohotlar ancha faollashdi. 
Bu borada mamlakatimizda soʻnggi yillarda erkin iqtisodiy va 

kichik sanoat zonalari faoliyatini tartibga soladigan mustahkam 

qonunchilik va me’yoriy baza yaratildi, ularni rivojlantirish uchun 
xorijiy va mahalliy investitsiyalarni jalb etishga koʻmaklashadigan keng 

koʻlamli soliq va bojxona imtiyozlari hamda preferensiyalari tizimi 

shakllantirildi. Natijada hozirgi kunda respublikamizning 10 ta 
mintaqasida 14 ta erkin iqtisodiy va kichik sanoat zonalari tashkil etilib, 

bugungacha ushbu zonalarda 62 ta loyiha amalga oshirilib, yana 87 ta 

loyiha boʻyicha ishlar davom ettirilmoqda. 
«Erkin iqtisodiy zonalar toʻgʻrisida»gi Qonunning 1-moddasida 

«Erkin iqtisodiy zona – mintaqani jadal ijtimoiy-iqtisodiy rivojlantirish 

uchun mamlakat va chet el kapitalini, istiqbolli texnologiya va 
boshqaruv tajribasini jalb etish maqsadida tuziladigan, aniq belgilangan 

ma’muriy chegaralari va alohida huquqiy tartiboti boʻlgan maxsus 

ajratilgan hududdir» deb koʻrsatilgan. Oʻzbekiston Respublikasining 
«Maxsus iqtisodiy zonalar toʻgʻrisida»gi Qonunida esa «Erkin iqtisodiy 

zona – yangi ishlab chiqarish quvvatlarini barpo etish, yuqori texnologik 

ishlab chiqarishni rivojlantirish, zamonaviy raqobatbardosh, import 
oʻrnini bosuvchi, eksportga yoʻnaltirilgan tayyor sanoat mahsulotini 

ishlab chiqarishni oʻzlashtirishga faol jalb etish, shuningdek, ishlab 
chiqarish, muhandislik-kommunikasiya, yoʻl-transport, ijtimoiy 

infratuzilmani va logistika xizmatlarini rivojlantirishni ta'minlash 

maqsadlarida tashkil etiladigan hudud»  deb ta’riflanib 12 , u maxsus 

iqtisodiy zonalarning turlari sifatida tavsiflanadi. 

Toʻgʻridan-toʻgʻri xorijiy investisiyalarni jalb qilgan korxonalarga 

va erkin iqtisodiy zonalarga bir qancha soliq va bojxona imtiyozlari 
berilgan. Ularga muvofiq erkin iqtisodiy zonalar (EIZ) faoliyatini 

faollashtirishga qaratilgan chora-tadbirlarni tahlil qilish va ishlab 

chiqish komissiyasining erkin iqtisodiy zonalar hududida amalda 
qoʻllanilayotgan soliq va bojxona rejimlari birxillashtirildi hamda ushbu 

zonalar ishtirokchilari kiritilgan investitsiya hajmiga qarab, yer soligʻi, 

daromad soligʻi, yuridik shaxslar mulk soligʻi, obodonlashtirish va 

8Farole, T. Special economic zones in Africa: comparing performance and learning from global 

experience. Directions in Development; trade. World Bank.2011. 
9Vahobov A.V. va boshqalar. Xorijiy investitsiyalar. O‘quv qo‘llanma. Toshkent: Moliya., 2010. 

-180 b. 
10 Raimjonova M.A. O‘zbekistonda erkin iqtisodiy hududlarga investitsiyalarni jalb qilish: 

nazariy asoslari, hozirgi holati va istiqbollari. “Extremum-press” nashriyoti, 2013 y. b.-11 b. 
11Rashidov M.O‘zbekiston mintaqalarida erkin iqtisodiy zonalar faoliyatini takomillashtirish / 

monografiya.-Navoiy: “Аziz kitobxon” nashriyot, 2022 - 16 b.  
12Oʻzbekiston Respublikasining «Maxsus iqtisodiy zonalar toʻgʻrisida» 2020-yil 17-fevraldagi 

ijtimoiy infratuzilmani rivojlantirish soligʻi, mikrofirmalar va kichik 

korxonalar uchun yagona soliq toʻlovi, shuningdek, Respublika yoʻl 

jamgʻarmasi va Oʻzbekiston Respublikasi Moliya vazirligi huzuridagi 

byudjetdan tashqari Umumta'lim maktablari, kasb-hunar kollejlari, 

akademik litseylar va tibbiyot muassasalarini rekonstruksiya qilish, 
kapital ta'mirlash va jihozlar jamgʻarmasiga majburiy ajratmalaridan, 

jumladan: 

300 ming AQSh dollaridan 3 million AQSh dollarigacha hajmdagi 
investisiyalar – 3 yil muddatga; 

3 million AQSh dollaridan 5 million AQSh dollarigacha hajmdagi 

investitsiyalar – 5 yil muddatga; 
5 million AQSh dollaridan 10 million AQSh dollarigacha 

hajmdagi investitsiyalar – 7 yil muddatga ozod qilindi. 

10 million va undan koʻp AQSh dollari  hajmidagi investitsiyalar 

soʻnggi 5 yilda amaldagi stavkalardan 50 foiz kam hajmdagi daromad 

soligʻi va yagona soliq toʻlovi stavkalari qoʻllangan holda – 10 yil 

muddatga beriladi. 

 Olib borilgan tadqiqotlar davomida investitsiya subyektlari 
manfaatlarining boshqarish taʼsirining iqtisodiy usullari jumladan, 

bevosita va bilvosita usullarini guruhlanishiga eʼtibor qaratamiz. 

Investitsiya subyektlari investitsiya jarayoning turli boqichlarida faol 
oʻzaro munosabatda boʻlishadi, bunda ular turli maqsadlarni 

koʻzlaydilar va oʻziga xos manfaatlarni aks etadi, bu esa investitsiya 

jarayonining koʻp oʻlchovliligini belgilaydi (jadval -1).  

1-jadval  

Erkin iqtisodiy zonalar investitsiya subyektlarida boshqarish taʼsirining iqtisodiy usullari13 

 Boshqarishning bevosita usullari Boshqarishning bilvosita usullari 
 

Byudjet usullari – daromad va harajatlar tarkibini shakllantirish Byudjet usullari – tarmoqlarni rivojlantirishga byudjet subsidiyalarini 

berish 

Soliq usullari – soliqlar tarkibi, stavkalari, toʻlov tartibi va 

muddatlarini aniqlash 

Soliq usullari – soliqqa tortishni tartibga solish 

Pul-kredit usullari – maqsadli kreditlash Pul-kredit usullari – diskont siyosatini amalga oshirish 

Monopoliyaga qarshi usullar – baho va tariflarni tartibga solish  Monopoliyaga qarshi usullar – qaqobat muhitini rivojlantirish 

Tashqi iqtisodiy usullar – Savdo siyosati Tashqi iqtisodiy usullar – xorijiy investitsiyalarni jalb etish 

 

  

Shu oʻrinda mamlakatimizdagi maxsus industrial zonalar 

faoliyatiga eʼtibor qaratamiz. Oʻzbekiston Respublikasi Prezidentining 
2013-yil 18-martdagi “Jizzax” maxsus industrial zonasini tashkil etish 

toʻgʻrisida”gi PF-4516-sonli Farmoni qabul qilingan boʻlib, Jizzax 

viloyati Jizzax shahridan 363,7 ga yer, Sirdaryo viloyati Sirdaryo 
tumanidan 150 ga yer maydonlari ajratilgan. 

“Jizzax” maxsus industrial zonasida Oʻzbekiston–Xitoy sanoat 

parkini barpo etish boʻyicha oʻzaro anglashuv memorandumiga 
muvofiq, yuqori qoʻshimcha qiymatga ega raqobatbardosh mahsulotlar 

ishlab chiqarishni taʼminlaydigan yuksak texnologiyali korxonalar 

tashkil etish uchun xorijiy va mahalliy investitsiyalarni jalb etish 
boʻyicha qulay shart-sharoitlarni shakllantirish belgilangan. Shu 

maqsadda quyidagi ishlab chiqarish sohalari ustuvor yoʻnalish sifatida 

belgilangan: kimyo va neft-kimyo, oziq-ovqat, yengil sanoat, qurilish 

mollari, polimer mahsulotlari va boshqa yoʻnalishlar. “Jizzax” maxsus 

industrial zonasi hududida umumiy qiymati 264,1 mln. АQSh dollar, 
shundan 165,5 mln.АQSh dollari xorijiy investitsiyalar boʻlib jami 25 ta 

loyihani amalga oshirish maʼqullangan boʻlib, ularning 7 tasi Sirdaryo 

filialida tashkil etiladi.  
Bu borada tadqiqot obyekti hisoblangan Jizzax viloyatidagi 

amalga oshirilayotgan investitsion loyihalarga eʼtibor qaratamiz. 

“Jizzax” EIZ hududida 2020-2022 yillarda umumiy qiymati 219,5 mln. 
dollar boʻlgan 22 ta loyiha amalga oshirilayotgan boʻlib, shulardan 87,2 

mln. dollari toʻgʻridan toʻgʻri xorijiy investitsiya, 62,0 mln. dollari oʻz 

mablagʻlari hisobiga va 57,9 mln. dollari bank krediti mablagʻlari 
hisobidan moliyalashtirilishi nazarda tutilgan. Ushbu loyihalar doirasida 

2660 ta yangi ish oʻrinlari tashkil etilishi belgilangan (2- jadval). 

 

2-jadval 

Jizzax viloyatida 2022-yildagi va istiqboldagi loyihalar14 

 

Tumanlar 2022-yilda 

loyihlar soni 

 Umumiy qiymati 

(mln.soʻm) 

Istiqbolli loyihalar (kelgusi ikki yil uchun) 

 

 Loyiha soni 

(dona) 

Ish oʻrni 

(ta) 

 

Jizzax viloyati jami 604  27 439 799 6 784 

Jumladan tumanlar      

Аrnasoy  24  100 013 1 125 

Baxmal 45  418 318   

Gʻallaorol 75  928 553   

Doʻstlik 45  197 103   

Zarbdor 45  683 169   

Zafarobod 31  8 208 790   

Zomin 47  1 814 632 1 238 

Mirzachoʻl 36  923 408   

Paxtakor  28  3 957 219 1 65 

Forish 49  5 631 507 1 73 

Sh.Rashidov 64  698 306   

Yangiobod 24  193 158   

 Jizzax shahr 91  3 685 625 2 283 

 

 
13Muallif ishlanmasi 14Jizzax viloyat statistika boshqarmasi maʼlumotlari asosida muallif ishlanmasi 

2- jadvalda istiqboldagi loyihalar keltirilgan boʻlib, 2023-24-

yillarda Jizzax viloyati “Jizzax” erkin iqtisodiy hududida tashkil etilishi 

rejalashtirilgan “UzTurkCharm” MChJ, “UNIQUE LEATHER LINE” 

MChJ, “MM Goodwil” MChJ QK korxonalariga jami 52,0 mln dollar 

miqdorida eksport prognoz belgilangan. 
Jizzax viloyatida sanoatni rivojlantirish va tarkibiy islohotlarni 

tezlashtirish maqsadida tizimli chora-tadbirlar belgilangan boʻlib, 2017-

2022-yillarda bu koʻrsatkichni 115,8 % dan yuqori darajaga yetkazish 
belgilangan. Bu vazifalar «Jizzax» maxsus industrial zonasi negizida 

hududga berilayotgan imkoniyat va imtiyozlardan foydalangan holda 

amalga oshirishga eʼtibor qaratilgan.  
Erkin iqtisodiy zonalar barqaror rivojlanishida investitsiyalardan 

samarali foydalanishni boshqarishda quyidagi vazifalarni oʻz ichiga 

oladi:  
– rivojlanish va geografik joylashuv oʻrniga qarab, zonalarning 

investitsion faoliyati strategiyasini taqdim etish. Mazkur vazifani 

bajarishda hududdagi firmalarni umumiy rivojlanish strategiyasini va 
diversifikatsion oʻzgarishlarni prognoz qilish, uzoq muddatli davrda 

investitsion faoliyatning asosiy yoʻnalashlarini shakllantirish, yaqin 

istiqbolda investitsion faoliyatni eng muhim vazifalarini aniqlash va 
inrvestitsion loyihaning hudud iqtisodiyotini rivojlantirishga taʼsiri 

baholanadi.  

– Erkin iqtisodiy zonalarning investitsiya bozori konyukturasini 
ijtimoiy-iqtisodiy jihatdan tadqiq qilish. Bunda, hudud investitsion 

faoliyatini amalga oshirishga taʼsir koʻrsatuvchi ijtimoiy, ekologik va 

shu kabi boshqa davlat ahamiyatiga ega boʻlgan investitsiya loyihalarini 
amalga oshirayotgan korxonalarni moliyaviy qoʻllab-quvvatlash. 

– Erkin iqtisodiy zonalarning investitsion resurslarini shaklantirish 

strategiyasini ishlab chiqish. Bu borada toʻgʻridan-toʻgʻri 
investitsiyalarni hududlarga jalb qilishda mahalliy boshqaruv organlari 

investitsiyalarni jalb qilish boʻyicha hududlarning uzoq muddatli 

investitsiya dasturlarini ishlab chiqishlari va amaliyotga tatbiq etishlari 
lozim.  

Xulosa va takliflar. Olib borilgan tadqiqot natijalari va amalga 

oshirilgan ilmiy-izlanishlar hamda olib borilgan ilmiy-nazariy 
oʻrganishlarga qaramay, aynan bugungi globallashuv va demokratik 

bozor islohotlari sharoitida erkin iqtisodiy zonalar faoliyatida 

investisiyalardan foydalanish samaradorligini keng qamrovli statistik 
tahlil qilishni takomillashtirishda ularning iqtisodiy faoliyatiga ta'sir 

qiluvchi omillarni statistika koʻrsatkichlari yoki anketa soʻrovnomalari 

natijalari asosida baholash mumkin. 
Bizningcha, Jizzax viloyatining investitsion jozibadorligini 

oshirish, xususan, infratuzilma va axborot kommunikatsion tizimlarini 

yaxshilash va boshqa investitsion muhitga taʼsir etuvchi omillini 
yaxshilash talab etiladi. Аks holda loyihalarni amalga oshirishga chet el 

investitsiyalarini jalb etish muammosi yuzaga keladi. Jumladan, 

investitsion jozibadorlik hududga kirib kelishi koʻzda tutilayotgan 

investorga kerakli shart-sharoitlarning yaratilganligini asoslab berishi 

hamda uning ishlab chiqargan tovarlarini bozorlarga yetkazib berish 

boʻyicha qulayliklarning mavjudligi bilan izohlanadi. 
Mamlakatga investitsiya kirib kelishida investor uchun investision 

jozibadorlik kerakli shart-sharoitlarning yaratilganligini asoslab berishi 

hamda uning ishlab chiqargan tovarlarini bozorlarga yetkazib berish 
boʻyicha qulayliklarning mavjudligi bilan izohlanadi. Rivojlangan 

davlatlarning tajribasidan ularda yoqilgʻi-energetika sohasiga koʻproq 

investitsiyalar yoʻnaltirilishi ma'lum. Oʻzbekistonda ham kiritilayotgan 
investitsiyalarning katta qismi ham xuddi shu sohaga joylanayotganligi 

ayon boʻlmoqda. Erkin iqtisodiy zonalar tashkil qilish yoki konsessiyaga 

berish yoʻli investisiyalarni jalb qilish va boshqa tarmoqlarni ham 
rivojlantirishga e'tibor qaratishni talab qiladi. Bu borada deyarli 

respublika boʻyicha tashkil etilgan barcha iqtisodiy zonalarda 

investitsion jozibadorlikni oshirish uchun infratuzilma va axborot 
kommunikatsion tizimlari yetarli darajada sifatli yoʻlga qoʻyilmaganligi 

loyihalarni amalga oshirishga chet el investitsiyalarini jalb etish 

muammosi yuzaga keltiradi. 
Investitsion samaradorlikni oshirish boʻyicha tashkiliy-iqtisodiy 

mexanizmini takomillashtirish uchun investitsiya dasturlarining 

samarali oʻzlashtirilishini toʻliq taʼminlash hamda mavjud 
muammolarni bartaraf etish maqsadida quyidagi kompleks chora-

tadbirlarni amalga oshirish maqsadga muvofiqdir: 

– investitsiya resurslari manbalarini aniqlash, ularni shakllantirish 
uchun mahalliy boshqaruv organlari tomonidan har bir tuman boʻyicha 

investitsiya dasturlari bajarilishining uzluksizligini taʼminlash, 

monitoringni olib borish; 
– investitsiya va mahalliylashtirish dasturlarini bajarish hamda 

Jizzax maxsus industrial zonasi rivoji boʻyicha transport logistikasini 

har tomonlama rivojlanishi, bu borada innovatsion mexanizmlarni 
takomillashtirishga alohida eʼtibor qaratish; 

– hududning investitsion jozibadorligini oshirish, investitsiya 

jarayonini qoʻllab-quvvatlaydigan infratuzilmani rivojlantirish, ishlab 
chiqarishdagi innovatsion va investitsion muhit, ishlab chiqarish 

jarayonining innovatsion tashkil etilishiga erishish va boshqalar. 

Demak, erkin iqtisodiy zonalar faoliyatini strategik 
boshqaruvining muhim funktsiyasi bu – hudud investitsion 

strategiyasini ishlab chiqishdan iborat boʻlib, bunda investitsiya faoliyat 

yoʻlida uzoq muddatli maqsadlarni shakllantirish tushiniladi va bunda 
eng samarali erkin iqtisodiy zonalar rivojlanishi orqali samarali ijtimoiy-

iqtisodiy faoliyatga erishilib, natijada hudud aholisining turmush 

darajasini oshirishga erishiladi. 

